
Oxetu de
la convocatoria

Esta convocatoria ta destinada a desendolcar tres proyectos d'arte+educacion
pal cursu 2026/27 en centros educativos publicos de primaria y secundaria en
collaboracion con artistes mozos y moces d’'Asturies.

Pueden presentase centros pdblicos de Primaria, Educacion Secundaria
Obligatoria, Bachilleratu, FP basica y Ciclos Formativos de grau mediu
y superior d'Asturies. La convocatoria dirixese preferentemente a centros
educativos allugaos nos conceyos que vienen darréeu:

Ayer, Amieva, Bimenes, Cabrales, Cabranes, Cangues de Onis, Caravia, Casu,
Colunga, Llangreu, Llaviana, L.l.ena, Llanes, Mieres, Nava, Onis, Parres, El Valle
Altu de Penamellera, El Valle Baju de Penamellera, Pilona, Ponga, Ribeseya,
Ribadedeva, Samartin del Rei Aurelio, Sariegu, Sobrescobiu y Villaviciosa.

Esti programa surde de la collaboracion entre La Benéfica de Piloiia y LABoral
Centro de Arte y Creacion Industrial.

Que ye esti programa

Esti programa d’'Arte y Escuela tien dos oxetivos principales:

e Introducir la educacion artistica na escuela: Con educacion artistica
referimonos al conxuntu de metodoloxies artistiques que nos permiten xenerar
esperiencies d'aprendizaxe mas critiques, esperimentales y creatives. Larte
tien la capacida d'estrainar y d'activar el pensamientu diverxente. Esti programa
nun trata d'ensenar a facer arte sinon d'aprender pente medies del arte.
Tradicionalmente, les espresiones artistiques dientro del curriculum educativu
llendaronse al dibuxu, a la pintura y a la mUsica; relegando otres espresiones
al ambitu estracurricular. Anque les Gltimes lleis educatives impulsen
I'aprendizaxe por proyectos y competencies, esti programa busca incorporar
estes practiques y a les artistes que les llevan alantre a los procesos
d'aprendizaxe, xenerando puentes de collaboracion ente instituciones
culturales y educatives. Creemos que la escuela ye un centru cultural dende’l
que crear y garantizar los derechos culturales d'infancies, adolescencies y
profesorau.

Conectar la escuela col territoriu: La escuela forma parte del contestu nel que
s'alluga, polo que tien de tar abierta a integrar los retos y problematiques de lo
que sucede mas alla de los muros y, al empar, participar como un axente clave
del territoriu. La escuela rural ye un espaciu dende’l que reivindicar la cultura,
saberes y moos de vida tradicionales, como tamién un espaciu privilexau

na educacion de valores como’l cuidau del territoriu y la naturaleza. Como
pasa n'otros munchos ambitos, les politiques piensense dende una Ioxica y
una necesida urbana. Esti programa busca trabayar con centros educativos
asitiaos en zones rurales y periurbanes pa, precisamente, reivindicar les
oportunidaes qu'ofrecen les escueles rurales como espacios innovadores
frente a los retos contemporaneos. Amas, en zones rurales la falta
d’equipamientos culturales vuelve mas necesaria la idea de pensar la escuela
como un espaciu de creacion y participacion cultural.

En qué consiste’l
programa d'Arte + Escuela

Esti programa propon realizar tres proyectos artisticos en tres aules de tres
centros diferentes. Cada centru va llevar alantre Gn de los proyectos nun aula
n*horariu llectivu y va contar cola participacion d'un/una artista que va guiar

el procesu y d'un mediador que va coordinar el proyectu y facilitar la relacion
ente l'artista y el centru. Cada proyectu va adaptase a les asignatures de los/
les docentes responsables en collaboracion col/cola artista y el mediador. Van
facese dos proyectos en Secundaria o FP y unu en Primaria.

El programa tamién inclli un alcuentru ente los centros seleccionaos pa
compartir aprendizaxes y la publicacion d'unos materiales pedagoxicos que
permitan la replicabilida de los proyectos.

Los centros van poder escoyer ente los tres proyectos en base a los sos

intereses Yy necesidaes, cumpliendo siempre colos compromisos que se detallen
mas p'abaxo. El programa nun implica nengln coste pal centru sacante los gastos

derivaos de posibles salies y escursiones.
El proyectu dividese en tres fases coles cargues de trabayu siguientes:

Fase 1: Diseiiu de los proyectos
(payares 2026 - xineru 2027)

e 1 sesion online de 1h de presentacion del programa

e 1 sesion de trabayu presencial de 2h col/cola
artista y el mediador pa definir el proyectu

Fase 2: Desendolcu de los proyectos
(febreru 2027 - mayu 2027)

e 9 sesiones de trabayu presencial col/cola artista
nel aula de 2h aproximadamente

e 1 alcuentru presencial ente centros y proyectos
de mediu dia aproximadamente

Fase 3: Evaluacion del programa
(xXunu 2027)

e 1 sesion presencial de 1h d'evaluacion col/
la artista

e 1 sesion presencial de 1h d'evaluacion col
mediador

Proyectos
artisticos a escoyer

*Los ciclos a los que se dirixen les propuestes son namas recomendaciones y pueden adaptase

**Los proyectos tamien pueden adaptase a les asignatures de los/les docentes responsables de los
proyectos

Un matu.
Facer cine dende’'l problema

(Rodrigo Aglieria, Sariegu, 1995)

» Disciplina: Cine

» Tematica: Identid3, Territoriu

» Ciclu preferente al que se dirixe: 3" y 4" ESO, 1" Bachilleratu, FP

» Competencies:
- Competencia personal, social y d'aprender a aprender (CPSAA)
- Competencia en comunicacion llingtistica (CCL)
- Competencia en conciencia y espresion culturales (CCEC)

» Proyectu:

Un matu busca dar una vision de les diferentes fases que componen el
procesu cinematograficu documental al traviés de la investigacion d'un
elementu cercanu del entornu (una casa abandonada, una bainera que s'usa
de bebederu, etc) escoyiu por cada estudiante, pa facer una investigacion que
dea pie a una pieza documental. Esti proyectu pretende averar los trabayos
del cine al aula inspirandose en como se fai cine documental n'Asturies. Asina
demuéstrase que, como la polisemia de la palabra matu, puede facese una
pelicula d'un matu y que sea, efectivamente, un matu pa quien la fai.

Suenos de metal.

itoloxia y ficcion pa entender el mundu qu'habitamos

(Alba Matilla, Aviles, 1998)

»

»

»

»

»

Fanzine, Radio

-5

Disciplina: Escritura
Tematica: Mitoloxia, Patrimoniu industrial

Ciclu preferente al que se dirixe: 3" y 4" Primaria, 5" y 6" Primaria
Competencies:

- Competencia personal, social y d'aprender a aprender (CPSAA)
- Competencia en comunicacion llinguUistica (CCL)

- Competencia en conciencia Yy espresion culturales (CCEC)
Proyectu:

Suenos de metal combina escritura, radio, y creacion de fanzines pa
esplorar la mitoloxia y los relatos fantasticos como ferramientes vives que
nos permiten comprender el mundu nel que vivimos dende perspectives
menos convencionales. La intencion d'esti proyectu ye revisitar dellos mitos,
asturianos y d'otres rexones (pasando tamién pol folclore d'Internet, con mitos
como los “Backrooms"), al traviés de los nuestros paisaxes contemporaneos
postindustriales, empleando criatures tan singulares como’'l sumiciu, el
Uercu o la Manona pa falar de la socieda que queremos construir. Lactivida
principal va enfocase n'escribir relatos mitoloxicos inspiraos en paisaxes
postindustriales, que posteriormente van llevase al formatu oral con una pieza
de radio y, amas, va crease un pequeiu fanzine colos relatos xeneraos.

Arqueoloxia de la memoria.
Una mirada al pasau dende los oxetos, el paisaxe y la tresmision.

(Irene Faza, Piloia, 1995)

» Disciplina: Arqueoloxia, Antropoloxia

» Tematica: Memoria, Paisaxe, Cultura tradicional

» Ciclu preferente al que se dirixe: 1"y 2* ESO, 3"y 4" ESO

» Competencies:
- Competencia personal, social y d'aprender a aprender (CPSAA)
- Competencia en conciencia Yy espresion culturales (CCEC)
- Competencia ciudadana (CC)

- Competencia matematica y competencia en ciencia, tecnoloxia y inxenieria
(STEM)

» Proyectu:

Arqueoloxia de la memoria garra I'arqueoloxia como ferramienta p'aprender

a mirar, interpretar y comprender la contorna. A partir d'oxetos, buelgues y
testimonios, I'alumnau va descubrir como ye posible reconstruir histories del
pasau a partir d’evidencies materiales y inmateriales. Lalumnau creara un
cuadernu de campu arqueoldoxicu nel que reconstrli, sesion a sesion, la vida
d'una persona real con una historia que se vincula cola memoria democratica
Yy que va descubrise progresivamente a partir de delles tematiques, fuentes
y téecniques d'investigacion. El proyectu parte de la cultura material y del
patrimoniu cercanu, incorporando oxetos y practiques tradicionales del mediu
rural asturianu como puntu de partida pa reflexonar sobre la relacion ente les
persones, el territoriu y les formes de vida.

Compromisos del
Centru y los/les Docentes

Compromisos xenerales del Equipu de Coordinacion:

e Contar con un Equipu de Coordinacion formau por dos profesores
responsables que sean docentes del aula nel que se desendolca’l proyectu

e Firmar una carta de compromisu dende la direccion del centru aceptando los

criterios y condiciones del programa (axunta mas p'abaxo)

e Facilitar el desenvolvimientu del proyectu a lo llargo de tola duracion del
programa

Compromisos por fases:

Fase 1: Seleccion de centros y diseiiu de proyectos
(ochobre 2026 - xineru 2027)

e Participar, en teniendo’l centru seleccionau, nuna sesion online n'horariu
llectivu pa la presentacion del programa

e Participar, en teniendo’l centru seleccionau, nuna sesion presencial n'horariu
llectivu col mediador y I'artista pa definir el proyectu

Fase 2: Desendolcu de los proyectos
(febreru 2027 - mayu 2027)

e Participar en 9 sesiones de trabayu presencial col/la artista n'nhorariu llectivu,
facilitando les condiciones pal desenvolvimientu del proyectu

e Asegurar el cumplimientu de xeres y plazos propuestos pal desendolcu del
proyectu

e Participar en maximu 3 xuntes online d'evaluacion y siguimientu n’horariu
llectivu col mediador y/o I'artista

e Participar nel alcuentru presencial ente centros y proyectos
d'aproximadamente mediu dia fuera del horariu llectivu

Fase 3: Evaluacion del programa
(xunu 2027)

Participar nuna sesion presencial n’horariu llectivu col/la artista pa comentar el
material pedagoxicu creau

Valorar meyores y aciertos del programa nuna sesion presencial col mediador
n’horariu llectivu

Compromisos del
Programa d'Arte + Escuela

e Acompanar al profesorau y al equipu coordinador a lo llargo del proyectu,
resolviendo dudes, quexes Yy conflictos que puedan surdir

e Garantizar el cumplimientu d'oxetivos Y plazos del programa dende’l cuidau y el
respetu a I'activida docente

e Facillitar ferramientes y materiales necesarios pal entendimientu del programa

e Aportar la financiacion correspondiente pal desenvolvimientu de los proyectos
y la celebracion del alcuentru presencial

e Documentar visual y audiovisualmente los procesos y resultaos de los
proyectos

e Difundir los procesos Y resultaos de los proyectos, respetando los derechos
d'imaxen de les persones participantes

e Reconocer publicamente la participacion del centru en redes sociales y otres
canales de comunicacion

COmo participar

Pa participar nesta convocatoria namas fai falta rellenar el formulariu siguiente. Ye
mui importante que, amas de rellenar los campos solicitaos, s’axunte la carta de
compromisu (version n'asturianu) firmada pola direccion del centru aceptando les
condiciones de participacion y el so compromisu col programa.

La convocatoria va tar abierta hasta'l dia llunes 9 de payares a les 23:59h.

Criterios de valoracion

Llocalizacion del centru educativu nos conceyos que se citen nes bases

Motivacion del Equipu de Coordinacion del centru y del aula cola que se quier
trabayar

Esperiencia o trayectoria del centru en proyectos propios
Firma de la carta de compromisu por parte de la direccion del centru

Resolucion de dudes

Pa resolver dudes puntuales, puedes escribir a mediacion@labenefica.org

Amas, va facese una xunta online (enllace equi) el martes 27 d'ochobre a les 18h
pa presentar la convocatoria y resolver dudes en directo.

https://forms.gle/zQ1few1dSjyidqpE9
https://docs.google.com/document/d/1MApTM7clHOTIzbYh645iZgW88CtSBfcA/edit?usp=sharing&ouid=101242023486628448575&rtpof=true&sd=true
mailto:mediacion%40labenefica.org?subject=
https://us06web.zoom.us/j/86985657226?pwd=8JtQVLdrAnGsVBGcJg9iuZhMAa3t6d.1

